
МЕМАРЫЯЛІЗАЦЫЯ АСОБЫ МУЗЕЙНЫМІ СРОДКАМІ: 
ДА ПЫТАННЯ АБ ФАРМІРАВАННІ ТЭРМІНА 

«МЕМАРЫЯЛЬНЫ МУЗЕЙ» 

Анатацыя. Адной з галоўных сацыякультурных функцый музея з’яў-
ляецца дакументаванне. Аб’ектамі дакументавання могуць быць не 
толькі падзеі, з’явы і працэсы, што адбываюцца ў прыродзе і грамад-
стве, але і сама гістарычная асоба, яе жыццёвы шлях і прафесійная 
дзейнасць. У такім выпадку магчыма ўзнікненне мемарыяльных музеяў. 
У артыкуле здзейснена спроба прасачыць фарміраванне паняцця 
«мемарыяльны музей». 

Ключавыя словы: асоба, музеі, мемарыялізацыя, мемарыяльныя 
музеі. 

MEMORIALIZATION OF A PERSON THROUGH MUSEUM 
MEANS: ON THE QUESTION OF THE FORMATION 

OF THE TERM "MEMORIAL MUSEUM" 

Abstract. One of the primary sociocultural functions of a museum is 
documentation. Documentation can focus not only on events, phenomena, 

and processes occurring in nature and society, but also on the historical figure 
themselves, their life and professional activities. In this context, memorial 
museums may emerge. This article attempts to trace the development of the 
concept of the "memorial museum". 

Keywords: person, museums, memorialization, memorial museums. 

Сучаснае музеязнаўства, пры ўсёй варыятыўнасці і шырыні 
меркаванняў, вылучае наступныя базавыя ці дамінантныя са-
цыякультурныя функцыі музея: дакументавання і адукацыйна-
выхаваўчую [14, c. 181]. Функцыя дакументавання, з музеяла-
гічнага пункту гледжання, – гэта функцыя доказу – пацвяр-
джэнне сродкамі музейных прадметаў развіцця грамадства, 
культуры ці прыроды [18, c. 48]. Музейнае дакументаванне – 
спецыфічная дзейнасць, якая заключаецца ў планамерным і сі-
стэматычным назапашванні сведчанняў развіцця прыроды і гра-
мадства. Гэтая праца праводзіцца музейнымі метадамі, а выні-
кам яе з’яўляюцца музейныя фонды. Мэта дакументавання – 
дасягненне адэкватных суадносін паміж з’явай (падзеяй, фак-
там) і дакументамі, сведчаннямі гэтай з’явы, адабранымі ў му-
зей. Аб’ектамі музейнага дакументавання (камплектавання, 
вывучэння і інтэрпрэтацыі музейнымі сродкамі) могуць быць 
не толькі гістарычныя, культурныя, палітычныя, эканамічныя 
і інш. з’явы і працэсы, але і асоба чалавека, яго жыццё і дзей-
насць [17, c. 172]. 
Асоба ў прасторы музея прадугледжвае некалькі варыянтаў 

інтэрпрэтацыі. Першым варыянтам выступае асоба як ства-
ральнік (ініцыятар, арганізатар музейнай справы, мецэнат і ка-
лекцыянер, дырэктар музея і захавальнікі), а таксама звычай-
ныя навуковыя супрацоўнікі, якія ад моманту з’яўлення пер-
шых музеяў адыгрывалі знакавую ролю ў музейным жыцці 
ў яго гістарычнай перспектыве і забяспечваюць яго развіццё 
сёння. У другім выпадку асоба паўстае як адрасат музейнай ка-
мунікацыі незалежна ад узроставых, гендарных і іншых харак-
тарыстык. У музейнай супольнасці і навуцы ён абазначаецца як 
музейны наведвальнік, а ў сукупнасці з’яўляецца музейнай аў-
дыторыяй. Апошні варыянт – асоба як мемарыялізуемая персо-
на, як аб’ект музейнага камплектавання і экспанавання. Гэта 
выдатныя гістарычныя дзеячы, дзеячы культуры, навукі і мас-
тацтва, асабістыя якасці і дасягненні якіх пакінулі значны 

і важкі след у нейкай сферы і могуць быць прыкладам для наш-
чадкаў [7, c. 257]. 
Апошняя інтэрпрэтацыя асобы ў прасторы музея выводзіць 

на аб’ект даследавання – мемарыяльны музей як асаблівую ка-
тэгорыю музеяў. Менавіта стварэнне адпаведнага музея з’яў-
ляецца самай дзейнаснай формай мемарыялізацыі як мэтанакі-
раванай дзейнасці па захаванні, замацаванні і перадачы наступ-
ным пакаленням памяці аб той ці іншай гістарычнай асобе ці 
падзеі [16, c. 219]. 
Паняцце «мемарыяльны музей» увайшло ў айчынную музей-

ную практыку ў ХХ ст., а ў навуковы ўжытак, па меркаванні 
асобных даследчыкаў, – толькі ў канцы мінулага стагоддзя [1, 
c. 8]. Упершыню характарыстыку мемарыяльнага музея ў 1938 г.
прапанаваў І. Р. Клабуноўскі. У артыкуле часопіса «Маскоўскі 
краязнавец» ён характарызуе стан музейнага будаўніцтва 
ў Маскоўскай губерніі і ў структуры музейнай сеткі вылучае 
музеі краязнаўчыя, гісторыка-побытавыя і мемарыяльныя, ха-
рактарызуючы апошнія як музеі, звязаныя з выдатнымі дзея-
чамі ці знакавымі падзеямі [4, c. 27]. 
Тым не менш у 1920–1960 гг. сярод музеязнаўцаў было рас-

паўсюджана меркаванне, што да мемарыяльных музеяў, зыхо-
дзячы з этымалогіі гэтага слова, можна было аднесці ўсе музеі, 
прысвечаныя выдатным дзеячам ці гістарычным падзеям, на-
ват тыя з іх, якія ствараліся на месцах, не звязаных з гэтымі 
людзьмі і падзеямі, і якія не мелі ў сваіх экспазіцыях мемары-
яльных прадметаў [19, c. 341]. 
Тэарэтычныя распрацоўкі, здзейсненыя ў межах падрыхтоў-

кі першага савецкага падручніка «Асновы савецкага музеязнаў-
ства», дазволілі часткова вярнуцца да вызначэння І. Р. Клабу-
ноўскага адносна мемарыяльнага музея наступным чынам: 
«мемарыяльныя музеі захоўваюць і экспануюць матэрыялы, 
якія звязаны са знакамітымі гістарычнымі дзеячамі, з жыццём 
і дзейнасцю выдатных дзяржаўных і палітычных дзеячаў, вы-
датных людзей у галіне навукі і тэхнікі, мастацтва і літаратуры 
[9, c. 13]. Такім чынам, мемарыяльнасць месца для аўтараў 
падручніка не была вызначальнай якасцю, пра яе ўвогуле не 
згадваецца, але акцэнтуецца ўвага на мемарыяльных прадме-
тах. Вынікі разваг аб сутнасці мемарыяльнага музея былі зама-
цаваны ў Палажэнні аб мемарыяльных музеях сістэмы Міні-

стэрства РСФРС, якое было зацверджана 18 чэрвеня 1955 г. 
[10]. 

1960–1970-я гг. характарызуюцца імклівым павелічэннем 
колькасці мемарыяльных музеяў, што часткова было абумоўле-
на працэсам масавай рэабілітацыі рэпрэсаваных дзеячаў наву-
кі, культуры, мастацтва [2, c. 357]. У сувязі з гэтым было неаб-
ходна тэарэтычна пераасэнсаваць дэфініцыі мемарыяльнага 
музея. На старонках музеязнаўчых выданняў разгарнулася дыс-
кусія аб прыродзе мемарыяльнасці і вызначэнні названай катэ-
горыі музеяў. Так, пашыранае тлумачэнне мемарыяльнага му-
зея прапанавалі савецкія гісторыкі Ю. Ф. Конанаў і В. М. Хеў-
раліна. Яны характарызавалі мемарыяльны музей як музей, 
прысвечаны выдатным дзеячам і гістарычным падзеям, ства-
раемы на тэрыторыі і ў дамах, дзе жылі вядомыя асобы. Экспа-
зіцыі падобных музеяў з максімальнай дакладнасцю ўзнаўлялі 
абстаноўку, у якой жыла мемарыялізуемая асоба [5, c. 133–
134]. Аўтары паспрабавалі распрацаваць тыпалогію мемары-
яльных музеяў, вылучыўшы тры тыпы музеяў: біяграфічны, 
мемарыяльна-бытавы (з захаваннем абстаноўкі), спалучэнне 
біяграфічнай экспазіцыі і мемарыяльна-бытавога комплексу 
[Там жа, c. 119]. 
У 1966 г. у абмеркаванне праблемы мемарыяльнага музея 

ўключыўся вядучы савецкі музеязнаўца А. М. Разгон, які сваю 
пазіцыю выклаў у артыкуле, прысвечаным мемарыяльным гіс-
торыка-рэвалюцыйным музеям. Аўтар характарызуе мемары-
яльны музей як асаблівую разнавіднасць музея, прысвечанага 
выдатным гістарычным падзеям, дзяржаўным, палітычным, 
грамадскім і ваенным дзеячам, дзеячам навукі, літаратуры 
і мастацтва [12, c. 56]. У далейшым такое разуменне мемары-
яльнасці было зафіксавана ў слоўніках і энцыклапедыях. Неаб-
ходным кампанентам мемарыяльнасці лічыцца аўтэнтычнасць 
месца: мемарыяльны будынак з захаванай ці адноўленай на да-
кументальнай аснове мемарыяльнай абстаноўкай, дзе жыў ча-
лавек ці адбывалася падзея. Такое разуменне мемарыяльнасці 
музея было замацавана Палажэннем аб мемарыяльным музеі 
сістэмы Міністэрства культуры СССР 1967 г. [11]. 
У 1973 г. даследаванне групы мемарыяльных музеяў гіста-

рычнага профілю, сярод якіх асаблівая ўвага надавалася гісто-
рыка-рэвалюцыйным музеям, было праведзена вядомым савец-

кім даследчыкам-музеязнаўцам С. А. Каспарынскай. Крыты-
куючы пазіцыю сваіх папярэднікаў, аўтар прапанавала наступ-
нае вызначэнне: «Мемарыяльным музеем мы лічым музей, 
прысвечаны якой-небудзь падзеі або асобе, размешчаны на па-
мятным месцы (дом, сядзіба, месца бітвы і г. д.) і які мае ком-
плекс мемарыяльных прадметаў, якія аднаўляюць у поўным 
аб’ёме або часткова абстаноўку, у якой адбылася падзея ці жыў 
і працаваў вядомы чалавек». Даследчыца прапанавала таксама 
класіфікацыю мемарыяльных музеяў, разбіўшы іх на 4 групы 
ў залежнасці ад захаванасці мемарыяльнага будынка і абста-
ноўкі. «Эталонам» мемарыяльнага музея аўтар лічыць музей, 
размешчаны ў цалкам захаваным або часткова рэканструява-
ным будынку, «з мемарыяльным становішчам, якое захавалася 
ў недатыкальнасці» [3, с. 3, 5]. 
Падобнае вызначэнне мемарыяльнага музея зацвердзілася 

ў музеязнаўчай навуцы і было характэрна для даследчыкаў на-
ступных пакаленняў. Прадстаўлена яно і ў шматлікіх падручні-
ках, якія былі выдадзены ў канцы ХХ – пачатку ХХІ ст., і ў му-
зеязнаўчых слоўніках [13, c. 54–55; 14, c. 84–85]. У першыя 
дзесяцігоддзі ХХІ ст. пытанне аб мемарыяльных музеях ізноў 
стала актуальным. Грунтуючыся на даследаваннях савецкіх да-
следчыкаў, сучасныя аўтары спрабуюць ахарактарызаваць ме-
марыяльны музей як культурны феномен сучаснасці [1, c. 5], як 
адзін з найбольш запатрабаваных і эфектыўных актораў мема-
рыяльнай культуры [20, с. 97], вызначыць іх ролю ў канструя-
ванні дзяржаўнага міфа і гістарычнай памяці [6, c. 100] і інш. 
У савецкім і затым постсавецкім музеялагічным дыскурсе разу-
менне мемарыяльнага музея звязваецца з захаваннем і актуалі-
зацыяй персанальнай, асабістай, мемарыяльнай спадчыны [15]. 
Такім чынам, можна канстатаваць, што паняцце «мемары-

яльны музей» за час свайго існавання істотным чынам эвалю-
цыянавала. Разуменне мемарыяльнага музея было замацавана 
ў працах А. М. Разгона і С. А. Каспарынскай, зафіксавана ў слоў-
ніках і энцыклапедыях. Неабходным кампанентам мемарыяль-
насці стала лічыцца аўтэнтычнасць месца. У залежнасці ад 
аб’екта музеефікацыі мемарыяльныя музеі падзяляюцца на му-
зей-кватэру, дом-музей, музей-майстэрню, музей-кабінет, му-
зей-сядзібу і г. д. Профіль мемарыяльнага музея вызначаецца 
па роду дзейнасці мемарыялізуемай асобы ці падзеі: гісторыка-

мемарыяльныя, літаратурна-мемарыяльныя і інш. [8, c. 243–
244]. 
Асаблівая каштоўнасць мемарыяльных музеяў вызначаецца 

тым, што яны ствараюцца з мэтай ушанавання памяці аб вы-
датных асобах ці знакавых падзеях. Такія музеі – гэта свайго 
роду «вузялок для напаміну». Сёння яны складаюць шматлі-
кую колькасць і прадстаўлены практычна ва ўсіх профільных 
групах музеяў. 

_________________ 
1. Брагина, Л. А. Мемориальный музей как культурный феномен со-

временности / Л. А. Брагина // Культурное наследие Сибири : сб. 
науч. ст. / М-во образования РФ, Алтайский гос. ун-т, Отд-ние «Искус-
ство», Научно-исследовательский ин-т гуманитарных исслед. ; науч. 
ред. и сост. Т. М. Степанская. – Барнаул, 2014. – № 16. – С. 5–13. 

2. Дмитриева, Е. К. Мемориальные музеи / Е. К. Дмитриева // Рос. 
музейная энцикл. : в 2 т. – М., 2001. – Т. 1. – С. 356–358. 

3. Каспаринская, С. А. Мемориальные музеи исторического профиля / 
С. А. Каспаринская // Историко-революционные и литературные мемо-
риальные музеи : сб. ст. ; науч. ред. и сост. С. А. Каспаринская. – М., 
1973. – С. 3–87. – (Труды ; т. 12). 

4. Клабуновский, И. Г. Музейное строительство в Московской 
губернии / И. Г. Клабуновский // Московский краевед. – 1928. – Вып. 7–
8. – С. 18–36. 

5. Кононов, Ю. Ф. Мемориальные музеи, посвященные деятелям нау-
ки и культуры СССР (1917–1956) / Ю. Ф. Кононов, В. М. Хевролина // 
Очерки истории музейного дела в СССР : сб. работ / М-во культуры 
СССР, Науч.-исслед. ин-т культуры. – М., 1963. – Вып. 5. – С. 119–189. 

6. Мазур, Л. Н. Мемориальные музеи политических деятелей в про-
странстве исторической памяти современной России / Л. Н. Мазур // 
Диалог со временем. – 2019. – Вып. 66. – С. 100–119. 

7. Мастеница, Е. Н. Личность в музейном пространстве: антропоцен-
трический подход / Е. Н. Мастеница // Вестн. Томск. гос. ун-та. Культу-
рология и искусствоведение. – 2024. – № 53. – С. 254–266. 

8. Музейное дело в России / под ред. М. Е. Каулен (отв. ред.) ; И. М. Кос-
совой, А. А. Сундиевой. – 2-е изд. – М. : Изд-во «ВК», 2005. – 614 с. 

9. Основы советского музееведения / редкол.: П. И. Галкина, 
В. К. Гарданов, И. П. Иваницкий [и др.]. – М. : Гос. изд-во культ.-
просвет. лит., 1955. – 375 с. 

10. Положение о мемориальных музеях системы Министерства культу-
ры РСФСР: [Утв. 18/VI 1955 г.]. – М. : Госкультпросветиздат, 1955. – 12 с. 

11. Положение о мемориальном музее системы Министерства куль-
туры СССР : утверждено Министерством культуры СССР 24 янв. 
1967 г. – М. : [б. и.], 1967. – 9 с. 



370 

12. Разгон, А. М. Историко-революционные мемориальные музеи 
и коммунистическое воспитание трудящихся / А. М. Разгон // Роль 
музеев в коммунистическом воспитании трудящихся : сб. ст. / под ред. 
А. С. Королевой [и др.] ; М-во культуры РСФСР, Науч.-исслед. ин-т 
музееведения. – М., 1966. – С. 56–86. 

13. Словарь актуальных музейных терминов // Музеи. – 2009. – № 5. – 
С. 47–68. 

14. Словарь музейных терминов / М-во культуры Российской Феде-
рации, ФГУК «Государственный центральный музей современной 
истории России». – 2-е изд., перераб., доп. и испр. – М. : ГЦМСИР, 
2010. – 229 с. 

15. Снеговская, Е. А. Мемориальность в музее: основные подходы 
к определению, проблемы дефиниции / Е. А. Снеговская // Журнал 
Института наследия. – 2023. – № 1 (32). – URL: https://nasledie-journal. 
ru/ru/journals/568.html (дата обращения: 10.09.2024). 

16. Соколова, К. Н. Мемориализация и музеефикация памятных мест 
(на примере создания музейных экспозиций, посвященных В. И. Бело-
ву) / К. Н. Соколова // Мир и война в поэзии Сергея Орлова : сб. ст. 
межрег. науч.-практ. конф., Белозерск, 21–22 авг. 2021 г. – Вологда, 
2021. – С. 219–222. 

17. Чернова, А. А. Музейное документирование как объект теоретиче-
ских изысканий исследователей / А. А. Чернова // Вестн. Кемеров. гос. 
ун-та культуры и искусств. – 2018. – № 42. – С. 168–174. 

18. Шляхтина, Л. М. Основы музейного дела: теория и практика : 
учеб. пособие / Л. М. Шляхтина. – М. : Высш. шк., 2005. – 183 с. 

19. Юренева, Т. Ю. Музееведение : учебник для высш. школы / 
Т. Ю. Юренева. – М. : Акад. проект, 2003. – 558 с. 

20. Ярычев, Н. У. Мемориальный музей как актор мемориальной 
культуры / Н. У. Ярычев // Челябинский гуманитарий. – 2023. – 
№ 1 (62). – С. 97–102. 
 
 
УДК 069.6+351.852 

 
М. В. Зимина, 

аспирант учреждения образования «Белорусский государственный 
университет культуры и искусств», Минск, Беларусь 

 
ПОНЯТИЕ ПРЕВЕНТИВНОЙ КОНСЕРВАЦИИ 

В СОВРЕМЕННОЙ МУЗЕОЛОГИИ 
 
Аннотация. Превентивная консервация является одним из важных 

направлений музейной деятельности, цель которого – сохранение куль-
турного наследия. Превентивная консервация направлена на предотвра-




